
Public Health – Seattle & King County 
ናይ ውልቃውነት ኣሰራርሓ ምልክታ  

ካብ 16 ለካቲት፣ 2026 ጀሚሩ 

እዚ ምልክታ ብዛዕባኹም ዝምልከት ናይ ጥዕና ሓበሬታ ብኸመይ ክጥቀመሉን ክግለጽ ከም ዝኽእልን ነዚ ሓበሬታ 
ብኸመይ ክትረኽቡዎ ከም እትኽእሉን ይገልጽ። ብጥንቃቐ ዳግም ርኣይዎ። 

እዚ ምልክታ እዚ ብኻልእ መልክዓት ክርከብ ዝኽእል ኮይኑ ን Americans with Disabilities Act(ADA, መምርሒታት 
ሕጊ ስንኩላን ኣሜሪካውያን) ዘማልእ እዩ። ነዚ ምልክታ ብኻልእ መልክዕ ምስ እትደልዩ፣ ን ADA መራኸቢና በዚ ርኸብዎ፦ 
ስልኪ  
206-296-4600 ወይ TTY Relay፦ 711 

እቲ ናይ ቀረባ እዋን ቅዳሕ ናይዚ ምልክታ ኣብ ኩለን Public Health – Seattle & King County (ህዝባዊ ጥዕና – 
ሲያትልን ኣውራጃ Kingን) ማእኸላት ክንክንን ኣብ መርበብ ሓበሬታናን www.kingcounty.gov/health ክልጠፍ እዩ። 

Public Health ናይ ጥዕና ሓበሬታኹም ንምሕላው ብተወፋይነት ይሰርሕ። ዝተሓለወ ናይ ጥዕና ሓበሬታ (PHI) ብዛዕባ 
ጥዕናኹም፣ ክንክን ጥዕናኹምን ክፍሊት ጥዕናኹምን እንፈጥሮ ወይ እንረኽቦ ሓበሬታ እዩ። ክንክን ንኽህበኩም፥ 
PHIኩም ኣብ ኤሌክትሮኒካዊ ስርዓታት ይዕቀብ። 

1ይ ክፋል – መሰላትኩም  

ኣብ PHIኩም ብዝምልከት፣ ብመሰረት ሕጊ ዝተወሰኑ መሰላት ኣለኩም። እዚ ክፍሊ መሰላትኩምን ክንሕግዘኩም ዘለና 
ሓላፍነትን ዝገልጽ እዩ። ዘለውኹም መሰላት፦ 

• ናይ ሕክምና መዝገብኩም ቅዳሕ ናይ ምርኣይ ወይ ናይ ምውሳድ መሰል  
ናይ መዛግብትኹም ቅዳሕ እንተላይ ብኢሌክትሮኒካዊ ቅዳሕ ናይ ምርኣይ ወይ ናይ ምርካብ መሰል ኣለኩም። ነቲ ሕቶ 
ብጽሑፍ ናብ Compliance Office (ቤት ፅሕፈት ምኽባር ሕጊ) ክተቕርቡ ኣለኩም። ኣብ ምቕዳሕን ካልእ 
ወጽኢታትን ተመርኲስና ርትዓዊ ክፍሊት ክንሓትት ንኽእል ኢና። ኣብ ገለ ኩነታት ንሕቶኹም ክንነጽጎ ንኽእል ኢና፣ 
ስለምንታይ ከምኡ ከም ዝነጸግናዮ ድማ ክንነግረኩም ኢና። ኣብ ገለ ገለ ኣጋጣሚታት፣ ነቲ ትተነጽገ ዳግም ክግምገም 
ናይ ምሕታት መሰል ክህልወኩም ይኽእል እዩ። 

• ዝርዝር ናይቶም Public Health PHIኩም ዘካፈሎም ናይ ምውሳድ መሰል 
ዝርዝር ናይቶም ሓበሬታ ጥዕናኹም ዝተላእኸሎም ሰባት ወይ ትካላት ናይ ምርካብ መሰል ኣለኩም። ነዚ ሕቶ 
ብጽሑፍ ናብ Compliance Office ክተቕርቡ ኣለኩም። እቲ ዝርዝር ንሕክምና፣ ንኽፍሊት ወይ ስርሒታት ክንክን 
ጥዕና ዝተኻፈለ ሓበሬታኹም ኣየጠቓልልን እዩ። እቲ ዝርዝር ብቐጥታ ንዓኹም ወይ ንስድራቤትኩም ዝለኣኽ ሓበሬታ 
ወይ ብጽሑፍ ፍቓድኩም ዝተላእኸ ሓበሬታ ኣይክሓውስን እዩ። 

• Public Health PHIኩም ክለቅቕ ብዛዕባ ምፍቃድ ሓሳብኩም ናይ ምቕያር መሰል  

 

http://www.kingcounty.gov/health

PHIኩም ንኽንዝርግሕ ንዓና ዝሃብኩሞ ፍቓድ ክትስሕቡ መሰል ኣለኩም። ሓበሬታ ጥዕናኹም ክንጥቀመሉ ወይ 
ከነካፍል ዘፍቅደልና ቅጥዒ እንተፈሪምኩም፣ ኣብ ዝደለኹሞ ግዜ ክትስርዙ ትኽእሉ ኢኹም። ነዚ ሕቶ ብጽሑፍ ናብ 
Compliance Office ክተቕርቡ ኣለኩም። እዚ ቅድሚ ምስራዝኩም ድሮ ዝተኻፈለ ነገር ኣይሓውስን እዩ። 

• Public Health ሓበሬታ ጥዕናኹም ክመሓየሽ ናይ ምሕታት መሰል 
Public Health ኣብ መዝገብ ጥዕናኹም ሓበሬታ ክእርም ወይ ክውስኽ ክትሓቱ መሰል ኣለኩም። እዚ ሕቶ ብጽሑፍ 
ናብ Compliance Office ኣመልኪትኩም ምኽንያት ከተቕርቡ ኣለኩም። ኣብ ገለ ኩነታት ንሕቶኹም ክንነጽጎ ንኽእል 
ኢና፣ ስለምንታይ ከምኡ ከም ዝነጸግናዮ ድማ ክንነግረኩም ኢና ንሕቶኹም እንተነፂግናዮ፦ ብጽሑፍ ናይ 
ዘይምርድዳእ መግለጺ ከተቕርቡን እቲ መግለጺ ኣብ መዝገብ ክንክን ጥዕናኹም ክኣቱ ክትሓቱን ትኽእሉ ኢኹም። 

• Public Health ንPHIኩም ብኸመይ ከም ዝጥቀመሉ ወይ ከም ዘካፍሎ ገደብ ናይ ምሕታት መሰል 
ኣብ ኣገባብ ኣጠቓቕማ ወይ ኣገላልጻ ሓበሬታ ጥዕናኹም ገደብ ክትሓቱ መሰል ኣለኩም። ነቲ ሕቶ ብጽሑፍ ናብ 
Compliance Office ከተቕርቡን እንታይ ሓበሬታ ክትድርት ከም እትደልዩን እቲ ገደብ ንመን ከም ዝምልከትን 
ክትነግሩና ኣለኩም። ኣብ ገለ ኩነታት ንሕቶኹም ክንነጽጎ ንኽእል ኢና፣ ብዘይካ ሓደ ምኽንያት ስለምንታይ ከም 
ዝነጸግናዮ ድማ ክንነግረኩም ኢና። ንሓደ ኣገልግሎት ምሉእ ብምሉእ እንተኸፊልኩም፦ ነቲ ሓበሬታ ንኸይካፈል 
ብጽሑፍ እንተድኣ ኣቕሪብኩም፤ ነቲ ናይ ኣገልግሎት ሓበሬታ ምስ ውጥን ጥዕናኹም ንክፍሊት ወይ ንስራሕቲ ክንክን 
ጥዕና ኣይነካፍሎን ኢና። 

• ምስጢራዊ መራኸቢ ናይ ምሕታት መሰል 
ብኸመይ ክንረኽበኩም ከም እትደልዩ ናይ ምሕታት መሰል ኣለኩም። ንኣብነት፦ ውጽኢት ምሳኹም ከነካፍል ከድልየና 
ይኽእል እዩ፤ ንስኻትኩም ድማ ነቲ ሓበሬታ ብዝተወሰነ መንገዲ ወይ ኣብ ዝተወሰነ ቦታ ከነካፍለኩም ክትሓቱና 
ትኽእሉ ኢኹም። ንኣብነት ኣብ ክንዲ ናብ ኣድራሻ ገዛኹም ሓበሬታ ናብ ናይ ስራሕ ኣድራሻኹም ክንሰድድ ክትሓቱና 
ትኽእሉ ኢኹም፤ ወይ ድማ ኣብ ክንዲ ኣብ ገዛ ኣብ ስራሕ ክንድውለልኩም ክትሓቱ ትኽእሉ ኢኹም። ነዚ ሕቶ ኣብ 
Public Health ወይ ናብ Compliance Office ብምጽሓፍ ከተቕርቡ ኣለኩም። ምኽንያት ሕቶኹም ክትገልጹ 
ኣየድልየኩምን እዩ፤ ንኹሉ ርትዓዊ ሕቶታት ድማ “ሕራይ” ዝብል መልሲ ክንህበሉ ኢና።  

• ናይዚ ምልክታ ቅዳሕ ወረቐት ናይ ምውሳድ መሰል 
ናይዚ ምልክታ ናይ ቀረባ እዋን ቅዳሕ ናይ ምሕታትን ምርካብን መሰል ኣለኩም። 

መሰላትኩም ንምጥቃም፦ ናብ Compliance Office ደውሉ ወይ ጽሓፉ ወይ ናብ Public Health ብጽሑ።  

2ይ ክፋል – ናይ PUBLIC HEALTH ሓላፍነታት 
 

Public Health ብ Health Insurance Portability and Accountability Act of 1996 (HIPAA, ሕጊ ተንቀሳቓስን 
ተሓታትነትን መድሕን ጥዕና 1996) PHIኩም ክሕልው ይግደድ። PHI ብዛዕባ ጥዕናኹም ወይ ክፍሊት ክንክን 
ጥዕናኹም ዝፈጠርናዮ ወይ ዝረኸብናዮ ሓበሬታ እዩ። መዛግብቲ ጥዕናኹም ውልቃዊ ሓበሬታኹምን ከም ስምኩም፣ 
ቁጽሪ ማሕበራዊ ድሕነትኩም፣ ኣድራሻኹምን ቁጽሪ ተሌፎንኩምን የጠቓልል። 

• ብመሰረት ሕጊ ውልቃውነት ናይ PHIኩም ድሕንነት ክንሕሉ ንግደድ። 
• ምጥሓስ PHI እንተሃልዩ ክንሕብረኩም ኢና።  
• ውዕል ናይዚ ምልክታ ክንክተልን ቅዳሕ ናይዚ ምልክታ ክንህበኩምን ኣሎና። 

• ብጽሑፍ ፍቓድ እንተዘይሂብኩምና ካብቲ ኣብዚ ምልክታ ዝተገልጸ ወጻኢ PHI ናትኩም ኣይንጥቀመሉን ወይ 
ኣይንካፈልን ኢና።  

• እቲ እንሕልዎ PHI ብዝምልከት ኣሰራርሓና ክንቅይር ንኽእል ኢና፣ ነዚ ምልክታ ድማ ኣብ ዝኾነ እዋን ከነሐድሶ ንኽእል 
ኢና። እቲ ዝተመሓየሸ ምልክታ ክቐርበልኩም እዩ። ክትሓቱ እውን ትኽእሉ ኢኹም፣ ኣብ ኩለን ማእኸላት ክንክን Public 
Health፣ ከምኡ’ውን ኣብ መርበብ ሓበሬታና www.kingcounty.gov/health ክልጠፍ እዩ። 

3ይ ክፋል – ኣጠቓቕማን ኣገላልጻን PHI 

Public Health ንሕክምናኹም፣ ክፍሊት ክንክንካን ንስራሕቲ ክንክን ጥዕናን PHI ይጥቀምን የካፍልን። እዚ ክፋል እዚ 
ብዘይ ፍቓድኩም ከመይ ጌርና PHIኩም ክንጥቀመሉ ወይ ከነካፍሎ ከም እንኽእል ይገልጽ። 

ብተለምዶ PHIኩም ብኸመይ ንጥቀመሉን ነካፍልን፤ 

ሕክምና – ናይ ጥዕና ሕክምና ወይ ኣገልግሎት ንምሃብ ሓበሬታ ጥዕና ክንጥቀም ንኽእል ኢና። ብዛዕባኹም ሓበሬታ 
ጥዕና ምስ ካልኦት ኣብ ክንክንካ ዝነጥፉ ሰብ ሞያ ክንክን ጥዕና ከነካፍል ንኽእል ኢና። ንኣብነት፦ ሓኪምኩም ንዝኾነ 
መድሓኒት ኣለርጂ እንተሃልዩኩም ክፈልጥ ከድልዮ እዩ። እቲ ሓኪም ነዚ ሓበሬታ ምስ ፋርማሲስትን ካልኦት 
ዝከናኸኑኹምን ከካፍሎም ይኽእል እዩ። 

ንኣገልግሎት ክንክን ጥዕናኹም ሕሳብ ምኽፋል – ንዝወሃበኩም ኣገልግሎታት ሒሳብ ንምኽፋልን ክፍሊት 
ንምርካብን ሓበሬታ ጥዕናኹም ክንጥቀመሉን ከነካፍልን ንኽእል ኢና። ንኣብነት፦ መድሕን ጥዕና እንተሃልዩኩም፤ ነቲ 
ዝተዋህበ ሕክምና ክፍሊት ክንረክብ ምእንቲ፤ ብዛዕባ ምብጻሕኩም፣መርመራኹምን፣ ኣገባባትኩምን እትጥቀመሉ 
ቀረብን ሓበሬታ። ይኹን እምበር፦ ብዘይካ ብሕጊ ዝድለ እንተዘይኮይኑ ብዘይ ፍቓድኩም ንከፋሊ ሳልሳይ ወገን ሓበሬታ 
ጥዕናኹም ኣይንገልጾን ኢና። 

ኣገልግሎት ክንክን ጥዕናና ምምራሕ – ንልምምድና ንምምራሕ፥ ክንክንኩም ንምምሕያሽን ኣድላዪ ኣብ ዝኾነሉ እዋን 
ንምርኻብን ሓበሬታ ጥዕናኹም ክንጥቀመሉን ከነካፍልን ንኽእል ኢና። ንኣብነት፦ ንጽሬት ናይቲ እትረኽቡዎ ኣገልግሎት 
ንምግምጋም ወይ ንሰራሕተኛታትና ስልጠና ንምሃብ፡ ሓበሬታ ጥዕናኹም ክንጥቀመሉ ንኽእል ኢና። ወይ ድማ ቆጸራ 
ንምዝኽኻር ወይ ድማ ውጽኢት መርመራ ንምሕባር ብተሌፎን ወይ ብፖስታ ክንረኽበኩም ንኽእል ኢና። 

ካልኦት PHI ንጥቀመሉን ነካፍለሎምን መንገድታት፦ 

ንሕና ብሕጊ ሓበሬታ ጥዕናኹም ብኻልእ መብዛሕትኡ ግዜ ንህዝባዊ ጽቡቕ ኣበርክቶ ዝገብር ከም public healthን 
ምርምርን ከነካፍል ንግደድ ወይ ይፍቀደልና እዩ። ቅድሚ ንPHI ነዞም ዝስዕቡ ዕላማታት ምክፋልና ኣብቲ ሕጊ ንዘለዉ 
ረቛሒታት ከነማልእ ኣለና፦  

• ንዕላማታት መጽናዕቲ። 

• ንሓባራዊ ንጥፈታት ምስ ውልቀሰባት ወይ ትካላት ኣብ ሓባራዊ ሕክምና፣ ክፍሊት ወይ ስርሒታዊ ንጥፈታት ክንክን 
ጥዕና ዝዋፈሩ።  

• ከምቲ ብሕጊ ክልል ወይ ፌደራል ዝድለ፣ ምስ Department of Health and Human Services (HHS, ክፍሊ 
ጥዕናን ሰብኣዊ ኣገልግሎትን) ሓዊሱ፣ እንድሕር HHS ኣብዚ ምልክታ ንዘሎ ረቛሒታት ነማልእ እንተኾይንና ንምርኣይ 
Public Health እንተመርሚሩ። 

http://www.kingcounty.gov/health

• ንፍርዳውን ምምሕዳራውን መስርሕ ከም ትእዛዝ ቤት ፍርዲ፣ ጻውዒት፣ ሕቶ ምርካብ፣ ወይ ካልእ ሕጋዊ መስርሕ። 

• ንዕላማታት ምኽባር ሕጊ ወይ ድማ ንሓደ ኣኽባሪ ሕጊ። 

• ንፀብጻባት መርመራታትን ግህሰትን ከም ጥርጡራት ጉዳያት ግህሰት፣ ሸለልትነት፣ ወይ ዘቤታዊ ዓመፅ፣ ሕጊ ኣብ 
ዝጠልበሉ እዋን። 

• ንሕክምናዊ መርመርቲ/መርመርቲ ሬሳ ወይ ዳይረክተራት ቀብሪ ስርሖም ንኽፍፅሙ ንኽፍቀደሎም። 

• ምስ ናይ ስራሕ ዝተኣሳሰር መጉዳእቲ ወይ ሕማም ኣብ ዘሎ ጥቕሚ ሰራሕተኛታት ሕግታት ካሕሳ ምኽባር። 

• ንዕላማ ምልጋስ ኣካላት፣ ዓይኒ፣ ወይ ቲሹ ከም ትካላት ዕድጊት ኣካላት። 

• ንፍሉይ መንግስታዊ ስራሕቲ ከም Supplemental Security Income (SSI, ተወሳኺ እቶት ድሕንነት) ሓገዛት፣ 
ሃገራዊ ድሕንነት ወይ ወተሃደራዊ ንጥፈታት፤ ወይ ድማ ናይ ሕጊ ኣኽበርቲ ማእሰርቲ መእሰሪ ትካላት። 

• ኣድላዪ እዩ ኢልና ኣብ እንኣምነሉ እዋን ንጥዕና ወይ ድሕንነት ናይ ሓደ ሰብ ወይ ህዝቢ ከቢድ ሓደጋ 
ንምውጋድ። 

• ንዕላማ Public Healthን ድሕነትን ከም ንናይ ጥዕና ክንክን ትካላት ምክትታል። 

• ንሓደጋ ረድኤት ሓገዝን ፃዕርታትን። 

• ንናይ ጥዕና ሓበሬታ ምልውዋጥ (HIE)፦ ንPHI ናትኩም ብኤሌክትሮኒካዊ ኣገባብ ብመንገዲ ኣገልግሎት 
ምልውዋጥ ሓበሬታ ንኻልኦት ወሃብቲ ክንክን ጥዕና፣ ውጥናት ጥዕና፣ ከምኡ’ውን ንሕክምና ወይ ክፍሊት ናይቲ 
ሕክምና ሓበሬታኹም ዝሓቱ መፅረዪ ክንክን ጥዕና ክንገብሮም ንኽእል ኢና።  ኣብ ኣገልግሎታት HIE ምስታፍ ካብ 
ካልኦት ተሳተፍቲ ብዛዕባኹም ሓበሬታ ክንርኢ እውን የኽእለና። 
 
ኣብ ሓደ ዝተወሰነ HIE’s ተሳትፎኹም ወለንታዊ ክኸውን ይኽእል እዩ ምስ ናይ ምውፃእ ኣማራፂ። ብዝተኻእለ መጠን 
ቅድሚ ኣብዞም ኣገልግሎታት ምምዝጋብኩም ትምህርታዊ ሓበሬታ ክወሃበኩም እዩ። ንዝበለፀ ሓበሬታ Public 
Health Compliance Office ተወከሱ። 

• ንሓባራዊ ንጥፈታት ናይቲ ኤሌክትሮኒካዊ መዝገብ ጥዕና፦ Public Health ኣካል ናይቲ ንኻልኦት ተሳተፍቲ 
ወሃብቲ ክንክን ጥዕና ዘጠቓልል Oregon Community Health Information Network (OCHIN) ዝበሃል 
ዝተወደበ ምድላው ክንክን ጥዕና እዩ። OCHIN ቴክኖሎጂ ሓበሬታን ተዛመድቲ ኣገልግሎታትን ዘቕርብን ብስም 
ተሳተፍቱ ኣብ ስራሕቲ ምግምጋምን ምምሕያሽን ፅሬት ይዋፈርን። ንኣብነት፥ ኦቺን ንተሳተፍቲ ትካላት ወኪሉ 
ንጥፈታት ክሊኒካዊ ገምጋም ብምውህሃድ፣ ብሉፃት ደረጃታት ልምዲ ንምትካልን ካብ ኣጠቓቕማ ኤሌክትሮኒካዊ 
ስርዓታት መዝገብ ጥዕና ክረኽብዎ ዝኽእሉ ክሊኒካዊ ረብሓታት ይግምግምን። ብተወሳኺ OCHIN ተሳተፍቲ 
ምሕደራ ውሽጣውን ግዳማውን ሪፈራል ሕሙማት ንምምሕያሽ ብሓባር ክሰርሑ ይሕግዞም። ሓበሬታ ጥዕናኹም 
ንሕክምና፣ ክፍሊት፣ ወይ ንዕላማታት ስርሒት ክንክን ጥዕና ኣድላዪ ኣብ ዝኾነሉ እዋን ብ Public Health ምስ 
ካልኦት ተሳተፍቲ OCHIN ክካፈል ይኽእል። እዋናዊ ዝርዝር ተሳተፍቲ OCHIN ኣብ https://ochin.org/our-
members/ochin-members/። 

ካልኦት ኣጠቓቕማን ምግላጽን ብጽሑፍ ፍቓድኩም የድልዮም፦  
ብሓፈሻ Public Health ኣብ ዕዳጋ፣ ስነ-ኣእምሮኣዊ ፍወሳ ኖት፣ ወይ መሸጣ PHI ኣይዋፈርን እዩ። ይኹን እምበር፤ 
መብዛሕትኡ ኣጠቓቕማ PHI ነዞም ዕላማታት ፍቓድኩም ከም ዝሓትት ክንሕብረኩም ንግደድ።  

ኣብዚ ምልክታ ዘይተገልፀ ኣጠቓቕማን ምግላጽን ብሕጊ ከም ዝፈቕዶ ወይ ብፅሑፍ ፍቓድኩም ጥራይ እዩ ዝግበር። ይኹን 
እምበር፤ እቲ ተቐባሊ ናይ PHI ናትኩም ነዚ ምልክታ ዝጠልቦ ነገራት ክኽተል ክግደድ ኣይክእልን እዩ።  

4ይ ክፋል – ዝተኸልከለ ኣጠቓቕማን ምግላፅን ናይ PHI 

እዚ ክፋል ንገለ ዓይነታት PHI ዝለዓለ ደረጃ ሓለዋ ክንህብ ዝጠልቡ ሕግታት ክልልን ፌደራልን ዝገልፅ እዩ። 

ኣገልግሎት ክንክን ጥዕና ዝተሓለወ (ኣገልግሎት ክንክን ጥዕና ተፈጥሮን ፆታ ዘረጋግፅ ሕክምናን) 
እንድሕር Public Health ምስ ኣገልግሎት ክንክን ጥዕና ተፈጥሮ ወይ ፆታ ዘረጋግፅ ሕክምና ዝተኣሳሰር መዛግብትኹም 
ካብ ግዝኣት ወፃኢ ወይ ፌደራል ሕቶ እንተመፂኡ፣ ዝስዕብ ክንገብር ኣለና፥ 

• ናይ ፅሑፍ ፍቓድኩም ምውሳድ፣ ወይ 

• እቲ ሓታቲ፡ እቲ ሕቶ ንሓደ ሰብ ኣብ ግዝኣት ዋሽንግተን ሕጋዊ ዝኾነ ዝተሓለወ ኣገልግሎት ክንክን ጥዕና ምሃብ 
ወይ ምቕባል ዘይሕጋዊ ዝገብር ሕጊ ካልእ ግዝኣት ብምጥሓሱ ንምምርማር ወይ ንምቕፃዕ ዝዓለመ ከምዘይኮነ 
ቃለ መሓላ ክፈርም ይጠልብ።  

መዛግብቲ ሕክምና ፕሮግራም ፀገም ኣጠቓቕማ ንጥረ ነገራት 

ኣብ ዝተወሰኑ ኣገልግሎታት ጸገም ኣጠቓቕማ ንጥረ ነገራት ናይ Public Health እንተተሳቲፍኩም፤ ብዘይ ናይ ጽሑፍ 
ፍቓድኩም ንሕክምና፤ ክፍሊት ወይ ንዕላማታት ስርሒት ክንክን ጥዕና ሓበሬታኹም ከነካፍል ኣይንኽእልን። 

STD፣ ኤችኣይቪ/ኤይድስ 

Public Health ብዘይካ ብሕጊ ዝተፈቕደልኩም ወይ ፍቓድኩም እንተሂብኩም፤ ምስ ፆታዊ ርክብ ዝመሓላለፉ ሕማማት 
ዝተኣሳሰር ሓበሬታኹምን መዛግብትኹምን፡ እንኮላይ መርመራ ወይ ሕክምና ክትምርመሩ ከለኹም፡ ኣብ ግምት 
ከተእትውዎ ወይ ክትሓቱ ከለኹም ዝተኣሳሰር ሓበሬታ ከካፍል ኣይክእልን እዩ። 

https://ochin.org/our-members/ochin-members/
https://ochin.org/our-members/ochin-members/
https://ochin.org/our-members/ochin-members/

5ይ ክፋል – ከመይ ጌርካ ሓገዝ ክትሓትት ወይ ጥርዓን ከተቕርብ ትኽእል 

ብዛዕባ እዚ ምልክታ ሕቶታት ምስ ዝህልወኩም፤ ንCompliance Office ክትረኽብዎ ትኽእሉ ኢኹም። 
መሰላት ግላዊነትኩም ተጣሒሱ ኢልኩም እንተኣሚንኩም፤ ናብ Compliance Officeና ጥርዓን ከተቕርብ 
ትኽእሉ ኢኹም። ንጸሓፊት ናይ U.S. Department of Health and Human Services 'ውን ጥርዓን ክተቐርቡ 
ትኽእሉ። ጥርዓን ስለ ዘቕረብኩም ሕነ ኣይክምለሰልኩምን እዩ። 

Compliance Office 
Public Health – Seattle & King County 

401 5th Avenue, Suite 1220 
Seattle, WA 98104 

ቑጽሪ ተሌፎን፦ 206-263-8255 
TTY Relay፦ 711 

ኢመይል ናብ ComplianceHotline.Health@kingcounty.gov 
 

Office for Civil Rights 
Centralized Case Management Operations 

U.S. Department of Health and Human Services 
200 Independence Avenue, SW, HHH Building, Room 509H 

Washington D.C., 20201 
ቑጽሪ ተሌፎን፦ 866-627-7748 

TTY፦ 886-788-4989 
ኦንላይን፦ www.hhs.gov/ocr 

መልእኽቲ ናብ፦ OCRComplaint@hhs.gov 

ዝተመሓየሸሉ ዕለት፥-ለካቲት 2026 

Tigrinya

http://www.hhs.gov/ocr

